
ABSTRAK

Kerusi mempunyai kegunaannya yang tersendiri mengikut kesesuaian yang
ditetapkan. Kerusi merupakan perabot untuk duduk, menyandarkan belakang,
meletakkan tangan dan secara amnya digunakan oleh seorang sahaja. Kajian ini
bertujuan untuk menyiasat kegagalan yang berlaku pada struktur kerusi kegunaan pelajar
di UTeM dan mencadangkan penambahbaikan. Kajian meliputi struktur kerusi kegunaan
pelajar di UTeM dengan mengenalpasti bahagian yang kritikal pada kerusi apabila
dikenakan beban. Bagi menganalisis masalah ini, kaedah unsur terhingga dengan
menggunakan perisian MSC NASTRAN/PATRAN telah digunakan. Untuk
menghasilkan simulasi tersebut, model tiga-dimensi digunakan dengan menggunakan
perisian SolidWorks 2007. Analisis kegagalan statik secara teori dilakukan bagi
mendapatkan tegasan maksimum pada bahagian titik tengah rangka peyokong tengah
kerusi dan nilai tegasan tersebut akan dibandingkan dengan nilai tegasan yang diperoleh
daripada simulasi FEM. Ujian mampatan dijalankan bagi mendapatkan nilai rujukan
untuk digunakan dalam ujian lesu. Kelesuan adalah penting kerana ia merupakan
penyebab utama yang terbesar kegagalan dalam logam. Maka, ujian lesu dijalankan
bertujuan bagi meramal keupayaan kelesuan bahan kerusi dengan menganalisis kitar

lesu pada komponen kerusi yang berkaitan.

ABSTRACT

Chair has its own uses depends on its suitability. Chair is a type of furniture to
seat, lean on our back, rest our hand and generally used for a person only. The purpose
of this project is to analyze failure upon student chair structure at UTeM and propose an
improvement of the project. This project focuses on student chair structure at UTeM by
ensuring the critical point at the chair component after load is applied. Finite element
method using MSC NASTRAN/PATRAN software is used to analyze the problem.
Three-dimensional model is drawn by using SolidWorks 2007 software to determine the
simulation. The analysis of static failure theoretically is done to determine the maximum
stress at the center point of the middle support frame of the chair and the value will be
compared with the stress value taken from the FEM simulation. Compression test is
done to determine the mean stress to be used in fatigue test. Fatigue is important because
it is the most major factor of failure in metal material. Therefore, fatigue test is done to
predict the capability of the chair material fatigue by interpret the cycle fatigue at the

chair component.

BAB 1

PENGENALAN

1.1 Latarbelakang

Kerusi merupakan sebuah perabot untuk duduk, menyandarkan belakang,
meletakkan tangan, dan amnya digunakan oleh seorang sahaja. Kerusi juga mempunyai
empat kaki untuk menyokong tempat duduk di atas lantai. Tanpa tempat bersandar dan
tempat meletakkan tangan ia dikenali sebagai bangku. Kerusi untuk tempat duduk lebih
dari seorang adalah seperti sofa, bangku panjang, settee, couch, loveseat, atau recliner.
Kerusi yang terdapat dalam kereta atau panggung wayang turut dipanggil sebagai tempat
duduk. Perabot kerusi biasanya boleh digerakkan atau dipindahkan. Tempat bersandar
sesebuah kerusi kebiasaannya tidak ditutup sepenuhnya untuk membolehkan
pengudaraan. Terdapat juga tempat bersandar kerusi diperbuat daripada bahan yang

berongga-rongga atau terdapat lubang untuk tujuan perhiasan dan pengudaraan.

Seperti yang sedia kita maklum, kerusi mempunyai kegunaannya yang tersendiri
dan mengikut kesesuaian yang ditetapkan. Contohnya kerusi di perhentian bas, kerusi di
kedai makan, kerusi di perpustakaan, kerusi di sekolah, kerusi di majlis, dan sebagainya
mempunyai kegunaan yang berlainan. Kerusi tersebut haruslah digunakan ditempat yang

sesuai dengan tempat, situasi, atau acara untuk tujuan keselesaan pengguna.



1.2 Pernyataan Masalah

Daripada pemerhatian yang dilakukan terdapat banyak kerusi kegunaan pelajar di
bilik-bilik kuliah yang telah rosak. Oleh itu, kajian ini dijalankan bagi mengenalpasti
punca-punca kegagalan dan mencadangkan penambahbaikan ke atas struktur kerusi
tersebut. Secara hipotesis, antara faktor kegagalan kerusi pelajar adalah penggunaan
kerusi yang terlalu kerap dalam tempoh yang lama. Beban yang dikenakan berulang-kali

dalam tempoh yang lama akan menyebabkan kegagalan pada komponen kerusi.

1.3 Objektif Kajian

Objektif bagi kajian ini adalah untuk menyiasat kegagalan yang berlaku pada

struktur kerusi kegunaan pelajar di UTeM dan mencadangkan penambahbaikan.

1.4 Skop Kajian

1. Mengkaji struktur kerusi pelajar dengan meja kegunaan pelajar di UTeM.

2. Mengenalpasti bahagian yang kritikal pada kerusi apabila dikenakan beban.

3. Melakukan analisis kegagalan statik secara teori.

4. Melakukan analisis kegagalan statik dengan menggunakan perisian MSC
NASTRAN/PATRAN.

5. Melakukan analisis kegagalan lesu pada komponen kerusi yang berkaitan.

6. Analisis keputusan dan kesimpulan.



1.5  Kepentingan Kajian

Kajian ini akan dapat memperluaskan lagi pemahaman terhadap struktur sebuah
kerusi dan bagaimana nilai kekuatan yang diperolehi boleh dinilai ketepatannya. Selain
itu, kajian ini dapat menilai jangka hayat kerusi apabila beban dikenakan berkali-kali.
Perbezaan hasil ujian yang didapati boleh difahami dengan jelas puncanya dengan

menenalpasti titik genting kegagalan pada kerusi tersebut.



BAB 2

KAJIAN ILMIAH
STRUKTUR KERUSI

2.1 Pengenalan

Dalam kajian ilmiah ini membincangkan tentang kekuatan bahan kerusi yang
digunakan dan faktor-faktor yang mempengaruhi kegagalan kerusi pelajar. Pemahaman
mengenai sifat kekuatan pada bahan kerusi akan memudahkan bagi menganalisis
kegagalan struktur kerusi secara statik. Manakala pemahaman bagi faktor-faktor yang
mempengaruhi kegagalan kerusi pelajar pula akan membolehkan kita membuat
anggapan di mana titik genting kegagalan pada sesebuah kerusi. Di dalam bab ini juga,
semua aspek menjadi maklumat yang berguna harus dikaji dan diselidiki. Pelbagai

maklumat dan aspek harus dikumpulkan bagi memulakan sesuatu analisis.

Maklumat-maklumat mengenai kajian berkenaan syarikat-syarikat pengeluar
kerusi pelajar dan tesis PSM diperolehi melalui sistem komputer iaitu internet
sepenuhnya. Di samping itu maklumat-maklumat tersebut turut diperolehi daripada
Pejabat Pembangunan UTeM dan perpustakaan UTeM bagi mendapatkan sumber
rujukan mengenai kerusi pelajar yang tersedia ada dan buku-buku rujukan dan jurnal

yang berkaitan bagi sokongan kajian ini.



2.2 Definasi kerusi

Menurut Kamus Dewan, kerusi didefinisikan sebagai tempat duduk yang
mempunyai kaki dan tempat bersandar (dan biasanya juga mempunyai tempat
meletakkan tangan). Manakala menurut MACMILLAN English Dictionary, kerusi
didefinisikan sebagai sebuah perabot bagi seseorang untuk duduk, dengan tempat

bersandar, kaki, dan kadangkala dengan dua tempat meletakkan tangan.

2.3 Jenis-Jenis Kerusi

Terdapat pelbagai jenis struktur kerusi untuk kegunaan pelajar di UTeM. Berikut

adalah jenis-jenis kerusi pelajar:-

a) Kerusi pelajar dengan meja

Spesifikasi : a) Mempunyai meja jenis papan serpihan (chip board)
b) Berwarna biru gelap
¢) Diperbuat daripada plastik (polypropylene)
d)Bingkai kerusi diperbuat daripada keluli lembut jenis geronggang



b) Kerusi pelajar dengan meja

Spesifikasi: a) Diperbuat daripada plastik (polypropylene)
b) Berwarna kuning cair
c)Bingkai kerusi diperbuat daripada keluli lembut jenis geronggang

d) Mempunyai meja jenis papan serpihan (chip board)

c) Kerusi pelajar dengan meja

Spesifikasi: a) Diperbuat daripada plastik (polypropylene)
b) Berwarna biru cair
c) Bingkai kerusi diperbuat daripada keluli lembut jenis geronggang
d) Mempunyai meja jenis papan serpihan (chip board)

